
RAM LEH HNAM
HUMHALH

Chanmari West-ah Vai, Inner Line |

YMA chu \anpui ngaite \anpuitu a ni

i1AWA

CHANMARI WEST BRANCH YMA CHANCHINBU KARTIN CHHUAK.

Permit nel lo mi 16 An Awm

Chanmari West:28" April: Central YMA hnuai rorelna sang ber Central
Co-ordination Committee, Ni 10.4.2013 (Nilai) a Central YMA Hall,
Venghluia thukhawmin ILP check runpui neih a lo rel tawh bawhzuiin,
Ni 23.4.2013 (Thawhleh) zan khan Chanmari West veng chhunga hnam
dang (vai) awmte endik an ni a, Inner Line Permit (ILP) nei lo mi 16

hmuh chhuah a ni.

Central Co-ordination Com-
mittee thukhawm chuan ram dang
mite laka kan ram leh hnam kan
humhalh theih nana kan ram
chhunga ram dang mi, phalna nei
lova awmte dap chhuah nise a tia,
thawhpui turin Branch YMA-te a
ngen bawk.

He thurel hi bawhzuiin Chanmari
West veng chhungah Ni 23.4.2013
(Thawhleh) zan khan Branch Execu-
tive, Section OB leh Sub-Committee
OB kalkhawm, mi 28-te chuan veng
chhungah ILP endik runpui an nei a.
Chanmari West veng chhungah hian
hnam dang (vai) 97 khawsa mekin,
heng zinga mi 16-te chu phalna nei
lova khawsa an ni tih hmuh chhuah a
ni bawk.

Ni 23 zana hnatlanlai hian hnam
dang mi (vai), an in luahna hmuna
lo awm remchang lo, zin bo mi 15
lai an awm bawk. Heng mite hi hun
remchangah ennawn leh tum a ni.
He hnatlang neihna atanga kan
veng chhunga section hrang hranga

hnam dang mi (vai) khawsa zat chu
hetiang hi a ni.

Taitesena Section:

Awmzat - 19
ILP nei lo - 5
Zin bo/Awm lo - 4
Chawngbawla Section:
Awmzat - 20
ILP nei lo - 1
Zin bo/Awm lo - 7
Neuva Section:
Awmzat - 23
ILP nei lo - 2
Zin bo/Awm lo - 4
Vanapa Section:
Awmzat - 25
ILP nei lo - 6
Khuangchera Section:
Awmzat - 10
ILP nei lo - 2
Branch YMA chuan hnam dang

mite laka kan him lehzual theihna
turin in luah tur neite fimkhur turin
angen nawn leh a ni.

Branch YMA-Iin Mi Harsa In saksak dawn

Chanmari West Branch YMA
hmalakna leh Bialtu MLA Pu Lal
Thanzara thahnemngaihna zarah
Branch YMA chuan veng chhunga
chhungkaw pakhat chu chenna tur
inleh lo a dinsak dawn.

In leh lo dinna tur hian
Bialtu MLA hnen atangin X 50, 000
dawn a ni a, hemi hmang hian bul
tan thuai tum a ni. A tul ang anga
hma lo la turin Branch OB te leh
Pu Vanlalvuana, Pu Lalruatsanga

leh Pu Lalrinliana Branch Executive
member te ruat an ni.

Ni 25.4.2013 (Ninga) zana
Branch Executive emergency
meeting chuan he in sak tur hi tha
taka sak zawh ngei a duh a,
amaherawhchu tunlai thil man
sang lutukah chuan X 50, 000 hi
chuan a daih dawn lo niin alang a,
chuvangin mi inphalte tan chuan
mi harsa in sak tanpuina hi a pek
theih reng bawk a ni.

| Ni 23.4.2013 (Thawhleh) a
| Chanmari YMA Hall-a “Seminar on
|Right to Education & Continuous
|and Comprehensive Evaluation’
| Aizawl khawpui chhunga Elemen-
| tary School Headmaster leh Branch
| YMA aiawh tana buatsaihah Branch
| Secretary Tv Zairemmawia a tel.
| % Ni 25.4.2013 (Ninga) zan khan
| Branch Emergent Meeting neih a ni.
|% Ni 30.4.2013 (Thawhleh) zan
| hian Branch Executive Meeting koh
| tum a ni.

% Executive Member Pu
ILalrmhana chhiattawh thila
Champhaia zin pawh dam takin a
lo haw.

% Executive Member Pu
Lalchhanhima Office duty-a
Ngopa tlangdunga zin pawh dam
takin a lo haw.

% Executive Member Pu VL
Thakima Selinga inneihna hmanga
| zin pawh a lo haw leh ta.

% Executive Member Pu TC
|Lalhmangaiha Rubber chi la a
| Silchara zin pawh a lo haw leh ta.
| % Executive Member Pu
|Lalthanruma eizawnna thilah
| Guwahati-ah a zin mek.
| # YMA Zawlbuk chhuat leh ban te

|Executive Member Pu R.
| Lalmalsawma kaihhruainain Plaster
| hna thawh mek a ni.

| Awmthar

| 1. PiLallawmzuali te chhung mem-
| ber 3, Chanmari atangin Pu
| Lalrinmuana in K-Sect.ah.

|2 Pu Lalremruata te chhung mem-
| ber 2, Ngopa atangin Pu
| Lalzamlova in V-Sect.ah

|3. Pu HL.Rozama, Edenthar
| atangin, Pu Lalzamlova in, V-

| sect ah
——————————— 1

| A diltu che hnenah pe la, i IakaI

(Editorial :

Chanmari West Branch
YMA chuan kum 25 pawh a la
tlin hma hauhin hmasawnna
rahbi kawng hrang hrangin a
rap chho ve mek zel a. Hei hi
eng dang vangmah ni lovin, a
chhunga cheng veng mipuite
thawhhona leh tanrualna rah
liau liau a ni a tih theih awm e.

Khawvel hmun dang zau
zawka kan thlir chuan
Hmasawnna hian thil chi hrang
hrang puak chhuah a nei a,
chung zingah chuan Ruihhlo
leh a kaihhnawih thil dang
sualna pawh hialangsar ber a
ni hial ang.

Thiamna leh finna a sang
zel a, khawl changkang ber ber
hmangin kan nung, kan che vel
a ni ta ber mai. Mizote ngei
pawhin heng changkanna leh
hmasawnna te hi kan ban pha
ve ta reng mai. Mahse, a
hmandan kan thiam lohna hian
harsatna chu min thlen mek
zel bawk si a ni. Kan rilru
chhungril changkang si lovin,
kan bungrua (mobile phone,
computer, internet) lamah
changkan hmasak kan tum a,
kan zo lo, kan chhiatpui mek
zel a ni.

A tangkaina leh a nih dan
tur ang taka kan hman thiam
hmain changkanna hmanrua
chi hrang hrangin kan sitting
room a rawn thleng a,
thatchhiat phah nan te, sual
tihna hmanraw tangkai takah
te kan chantir ta vel a ni ber
mai.

Hemi kawngah hian
ngaihtuahna thui taka sen a tul
khawp mai. Kan khawsakna
mil tawka nun thiam a
pawimawh. Mahni zawn
theuhah hmasawnna tur kan
nei ang, kan rilru lam inpeih
hmasa zetin changkanna rahbi

[hi zawh ve i tum zawk ang u. |

Artide

CONSUMER AFFAIRS

CHUNGCHANGA KAN

HRIAT AWMTE

Ni 19.4.2013 khan General
Awareness on Consumer Affairs A.T.I.
New Capital Compex-ah Branch
aiawhin ka tel ve a. He Awareness
Campaign-ah hian thupui then li (4)
awmin kan zirho a ni. Thupui then
hrang hrangah te hian kan hriat atana
tangkai tur nia ka rin ka han thai lang
ve ang e.

Consumer kan tih hi engemaw ni
chiah le kan ti mai thei a. Mi tu pawh
mahni sum senga bungrua emaw thil
engpawh leitu tawh phawt chu
consumer a hi. Sumdawng lian hausa tak
pawh nise hmundangah mamawh dang
a lei tho a ngaih avangin consumer a ni
thoa nih chu.Consumer chuan mi zawng
zawnga huam a ni ber mai. Amaherawh
chu a thlawna thil dawn/pek lak erawh
chu consumer a ni lo.

Khawvelah sumdawng an lo lian
zel a, sumdawngte duhamna pawh alo
nasa zel a, chu chuan sumdawnna dik
loah min hruai lut a ni ber mai. Kei ni
ram ngeiah pawh hian sumdawngtute
hian mipui min pawngnek ta chu a ni
ber a, kan hriat loh hian kan pawisa min
eisak heuh heuh mai a nih hi. Mipuite hi
kan thanharh a tul a ni. Hetiang taka
sumdawngtute an pamham tak avang
hian India Parliament pawhin Kum1986
khan The Consumer Protection Act. alo
passed tawh nghe nghe a ni.

Consumer ten kan thil leiah
emaw thil dangah lungawi lohna kan
neih chuan District Forum-ah thlenin
kan thil lei zuartute kha khin theih a
ni. Mizote hi inkhin leh thil sual titute
hek hreh chi kan nih avang hian
sumdawng pamhamte hi kan vulh lian
ta a ni ber mai. District Forumah kan
zualko dawn a nih chuan eng thilahte
hian nge Complain a siam theih kan
hriat a pawimawh a ni.

- Vanlalvuana

Branch Executive Member

asawiangin kan thil lei/bungraw felhlel
anih tur ang ni phalo a nihin

2(g)in a sawi angina, service kan lei (e.g.
telephone,bus & taxi service, thlawhna,
electricity.bill dik lo, meter reading dik
lo,private hospital, postal & courier
service etc.) te service provider ten a
nih dan anga thil an tih loh va,
consumer tan harsatna a awmin.

2(r) in a sawi angina sumdawngtu leh
Institution etc.te hnena bungrua leh
service kan leite an insawi mawi anga
thil a nih lohin emaw inbumna
(materioaly misleads trhe public) ang
chi a awmin. (eg. Kan thil lei quarranty
nei mechanical failer avanga a chhiatin.
Quarranty huam chhungah man
chawia a part thlak leh siam man chawi
a nihin. Tin. MRP thai chhiata a man
ziah belh emaw belh a nihin.)

2(1)(r) leh Sub-s3ection 2(2)(3A) in a sawi
angin, lawmman (prizes) emaw thilpek
leh free gift ang chi thup leh lucky ticket
lawmman pekloh a nihin.

CPA section2(1)(c)(iv) sawi angina a
man inziak(printed price) aia sanga in
leitir ang chi.

section 2(1)(00) sawi angin a thil a nih dan
tura dazat emaw, a tak ni lo chi leiin

(v) (vi) in a sawi angin mihring nunna
leh khawsakna atana hlauhawm chi
hralh/ pek emaw a nihin, titawp turin
emaw, a tuartute zangnadawmna
pektir turin. [section 14 (g),(h),(ha), &
(hb)] sawi angin.

Phek 3-na
articlechhunzawmna....

CPA section 2(1),(c),(i), and (iv)
sawi angin midang khawih ve
theihl oh, phalna bik nei
sumdawnna leh service tite ( eg.
Gas, petrol, electrict ang chi) ahte
a man tihsan leh a supply tih
khawtlai a, a man san phah emaw,
consumer-te tana tawrhna ang chi-
ahte, complain case file theih a ni.

Hetiang chi thil dik lo kan
hriat a, District Forum-ah kan thlen
hmain sumdawngtute nen
inbiakrem tum hmasaka a theih loh
hnuah kan lungawi lohna kimchang
taka ziakin complain thehluh tur a
ni. Dawr atanga thil lei a nih chuan
cash memo/ voucher thil tel tur a
ni. Voucher tel lova bungraw hralh
hi Consumer Protection Act-in a
khap tlat a ni tih kan hriat a
pawimawh hle. Complain kan siam
dawnin Mizoram Consumer Union
rawn hmasak a him.

Tunlaiin Gas Connection
chungchangah kan buai hle . Mi
pakhat hmingin connection 2 emaw
a aia tam emaw kan nei tlangpui a.
Hemi chungchangah hian
Chhungkaw khat (1) in connection
khatah subsidies rate-in bur 9 lak
phalna dan siam a ni a. Connection
dang kan neih kha tawp lovin non-
domestic-ah awmin a man toin lak
theih tho a ni. Chhungkaw khatin
Domestic Consumer Card khat
chauh hman tur tihna a nih chu.
Hming thlak leh Transfer ang chi
reng rengah (case pakhatah)
Affidavit form khat a tawk.

Taitesena XS

O Pu Lalbiaksiama Colney te In
Pu Lalnunmawia Renthlei te luahlai
chung zawlah awm khawm/ thut
khawm an khap.

O An hruaitu Tv. Laltluangliana
zirna avanga zinbo pawh dam takin
alo haw leh ta.

O Hunremchang hmasaah Com-
mittee neih an tum.

O Chhungtinte kangmei lakah
fimkhur turin an inchah nawn leh.
O HSLC Pass te :-

1. Lalnunfeli d/o Lalduhsaki

2. Zohmingliani d/o R Vanthuama
3. PCLalrintluangi d/o PC Lalthianghlima
4. Ngurthanpuii Sailo d/o Saitluanga Sailo
5. Lalhruaimawii d/o Lalmalsawma
6. K Lalhriatpuii d/o K Lalremruata
7. Lalfakmawii d/o Lalthanmawia

Section Report/ Vengchhung/ etc.

Chawngbawla

O Section bungraw in (Chawng-
bawla Run) extend leh a hnuai siam
tuma hmalak mek a ni a, Section
nu leh pa te hnena ngenna Circular
sem mek a ni a, nu leh pa ten lo
ngaihven sak theuh turin an ngen.

O Section huam chhunga a
hnamdang mi in luahtir te ILP la
check lo awmte kha ILP nen Sec-
tion Secretary hnenah in report tur
ani.

O An  member Tv HV
Lalremruata chu Civil Hospital-ah

aawm mek a, dam taka alo chhuah
leh thuai an duhsak.

O Section chhunga HSLC Pass
thar zawng zawng te an lawmpui
a, Section chhunga zirna in pahnih
New Horizon School of Education
leh Springdale School te'n result tha
tak an neih avangin an lawmpuiin
an chhuang hle.

O YMA Park-ah hian zan riaka
lirthei dah phal loh a ni a, Regular
taka bike dah thinte chu dah tawh
lo turin an hriattir.

Neuva

O Ni24.4.2013 (Nilai) nileng khan
lirthei sila sumtuak hnatlang an nei
a, lirthei 26 (Two Wheeler - 18 &
Four Wheeler - 8) an sil a, lirthei sil
tirtu zawng zawngte chungah leh
hnatlanga thawk chhuak zawng
zawngte chungah Committee
chuan lawmthu a sawi.

O Ni 24.4.2013 (Nilai) zingkar
khan YMA chhang Faina hnatlang
neih a ni a, Sub-Centre atanga
Pasaltha Neuva In bul kawta Balu
nawi, Zuangtuikhur chhak lama
chengte dah hnawk chu hnatlanga
then fai nghal a ni bawk. Hnatlanga
thawk chhuak zawng zawngte
chungah Committee chuan
lawmthu a sawi.

O Hun remchangah Committee
neih an tum.

O Tunlaiin Section chhunga
luikawrte siam that mek a ni a,
bawlhhlawh paih lo turin a inngen.
O Section chhung a lo fai zawk
theihna atan mahni tihhnawkte dah
fel leh theuh zel tur leh mahni
sulhnute fai taka kalsan thin turin
aninchah.

O An hruaitu Pu Lalthanruma,
eizawnna avanga Guwahati lama
awm mek pawh dam taka a rawn
haw a, Section a rawn awp leh thuai
an beisei.

28" April 2013

Vanapa

O Ansection chhunga damlo, Pu
Laldawnghlua leh Pu Michael MS
Dawngliana te chu an thatleh thuai
an duhsak.

Khuangchera

O Section chhung atanga HSLC
passed thar — Zomuansangi d/o
H.C. Rohlupuii, Distinction (L - Sc,
Mz, Eng, IT) leh Biaknunmawii d/
o C Lalthlamuana, I Div. (L - Mz)
te chu an lawmpui hle.

O YMA Aw man khawn mek chu
a ranglama tifel thuai turin
hruaitute an inchah.

O Ni 25.4.2013 (Thursday) zan
khan lung thiarin Member hnatlang
an nei. Hnatlanga thawk chhuak
zawng zawng chungah lawmthu an
sawi a. Inhlawhna siam saktu Rev.
Billy Lalrinchhana leh hnatlang
eitur siamsaktu Pu Lalliansanga
(Malala) te chungah lawmthu an
sawi.

O An Leader, Pu Lalchhanhima
zin pawh damtakin alo haw leh ta.
O An member Lalhmachhuana s/
o H. Laltanpuia’n kawppui thar tha
tak a hmu chu an lawmpui hle.

O YMA hmalakna kawng hrang
hrangah Member-te thahnem ngai
leh zuala thawk chhuak thin turin
aninngen.

Thlanmual Sub-Committee

An hruaitu Pu K Lalrinmuana a nu
Pi Biakringi Kum 65 (Champhai) in
Zunthlum natna avanga a boralsan
chu pawi an tiin an tuarpui hle.

Pu Malsawmtluanga te chhung
member 2, Pu K Lalengmawia (L),
K-Sect. te in atangin
Phunchawngah.

NGAIHTUAH VE TEH

1 Hnam dang mi pasal atana i
pawm mai hian Mizo Hnam hi i
hralh a ni tih hi.

2 Mizo dawrkai aia hnam dang
mite kan duhsak a, kan dawr fo hian
chimral kan awlsam sawt dawn a
lo ni tih hi.

3 Kanin leh lote hnam dang mi,
dan lova Mizorama awmte kan
luahtir zel hian kan ramah hnam
dang a ti huangtau zel a ni tih hi.

4  Keimahngei hikan Ramleh Hnam
Humbhalh theitu chu ka ni tih hi.

YNA ANNI vengchhung chanchi nthar hri at nahnar pasw navhtak ani .

Fakna/Tualchhung etc.

28" April 2013

Pig Producer Coop Society. Ltd.

Local Council

Badminton

O Ni26.4.2013 khan Chairman Pu
Lianchhuna te inah Assembly an nei
a, chawhma-ah Vawk vulh Training
neiin, chawhnu lamah rorel leh
hruaitu thar thlanna an nei a, thlan
tharte chu :

Chairman - F Zosanga

V. Chairman - B Savunga
Secretary - TvLalhmingmawia
Treasurer - HLalthanzauva

0O AH&Vety hnuaiah Farmer’s
Training tura member tirh nise an ti
a. Training thei turte chu ni
30.4.2013 aia tlai lovah F
Vanlalhriati, Secretary hnenah emaw
Chairman Pu Lianchhuna hnenah in
report turin an inngen.

O Training hlawk thlak tak mai
petu Dr Lalnuntluanga Colney,
MD. PIGFED, inthlanpuitu Pi
Vanlalchhuangi, JICS, Assembly
neihna atana in phal taka hman tirtu
Pu Lianchhuna te chhungkua leh
Assembly a hlawhtlin theih nana tha
leh zung zengtu zawng zawngte
chungah Society hmingin lawmthu
an sawi.

| CVITP |

O Thla thar hunremchang hmasa
berah Executive Committee Meet-
ing koh tum a ni a, member ship Fee
la khawn lo zawng zawng ten a
ranglama lakhawm theuh turin an
inngen.

O Library-ah engtiklai pawn Mem-
ber nih theih reng a ni a, veng
chhung mipui a tam thei ang ber in
ziak lut turin an sawm. Inrinni
apiangin hawn thinanie.

Free Admission / Free Monthly
Fee for Class X (MBSE Course)
Aizaw! West Academy, Dawrpui
Vengthar.

Class X tan Morning Class hawn mek
ani

Admission Fee: Free Regd. %100
ken tur

Monthly Fee : Free
Saturday apiangin subject 2 test tur a
ni a, Test Fee a awm ang. Naupang
ti tha tan kum tawpa lak turin stipend
siam a ni ang
Class timing: 6:00AM - 8:15AM (X-XII)

Class XI-XII (Arts) admission hawn
mek a ni bawk. Admn/Monthly Fee
chawi a ngai. Scholarship a awm.
(Education, Pol.Sc., PA, Geog,
History, Sociology, Hindi, English,
Mizo)

Contact: 8974437446/98623657((;8 )

-1

0 Kan Ward councillor Pi
Zamanthangi hmalakna in Neuva
Section, Thlanmual leh Pu H
Lalenga Khuangchera Section
inbulah PHE Dept ten T- Cluster an
dahsak avangin an lawm hle.

O Sawrkar thu chhuak angin LPG
Connection (Customer Verification)
neih mek a ni a. Branch YMA leh
Section Gas connection pawh spare
theih a ni tawh dawn lova, in Report
ve turin an ngen.

O Taitesena Section huam chhung,
Pu Lalsangliana kawmchhak leitawlh
hlauhawm chu en a ni tawh a, Drain
mumal taka siam zawh a ni.

O Aizawl City LC Association
thuchhuak angin ILP siamna /
hriatpuina atan ¥ 200 lak thinania,
insa tur te hriatpuina / remtihna
siamsak ¥ 100 lak thin a ni. In sa tur
reng reng ten LCleh Dept. remtihna
(Permission) neih hma chuan hma
la lo turin an hriattir.

O Ui leh Ar vulhtu ten thlahdah
takin pawnah kan la chhuah fo
avangin khauh zawka hmalak tan
mek a ni. Ui emaw Ar pawn chhuak
hmuh / man a nih chuan Ui %300,
Ar %100.

O Neuva Section huamchhung N/
H-54 kawngan a Motor silna siam
leh workshop hrang hrang nei ten,
ke a kalte tan harsatna an siamin traf-
fic an ti zam thin ni a hriat a ni a,
harsatna pumpelh a nih theihna tur
aruahmanna an siamte lo ngaichang
turin an ngen.

O Kan Ward Councillor hmalakna
in kan kawrpui thenkhat te siam
mek a ni a, a siamtute pawh veng
neitu an nih avangin, kan veng tan
rotling ngei a siam turin an ngen.

0O Bawlhhlawh paih Motor chauha
bawlhhlawh paih thinte avangin
veng a thianghlim sawt hle a, mi tin
te zawm theuh turin an ngen.

KL STORE
STEELALMIRAH ZAWRHNA

Vaivakawn Hunthar peng (Opp.
Holly Family Church) ah leh
Vaivakawn Zotlang peng bulah
lei tur kan nei reng e, inah kan
dahsak thei bawk e.
€ 9856519679 Zohmingthangi

© 96122617574 W/O
K Lalengmawia (L)

Chanmari West. (2-2)

O Ni 4.5.13 Inrinni-ah One Day
TOURNAMENT leh General Body
Meeting neih tur a ni a, tlaiah
chawhlui kilho nghal tur a ni.

O One Day a tel tur zawng
zawngte Club Member an ni tur a
ni, April thla fee clear bawk tur a ni.

O Inkhel thin zawng zawngte chu
Club member a inpe vek turin an
ngen a, Monthly FEE ngai
pawimawh turin an in ngen.

CWSC

Ni 10.5.2013 (Zirtawp) zan dar 7:00
hian TT Hall, Indoor Stadium-ah
kum 2013 - 2014 hruaitu thlanna neih
tur a ni a, Vengchhunga infiamna
ngainatute inthlanna kal vek turin
kan insawm a ni.

Pu H. Lalramhluna

Pu C. Lalthanzuala

Pu R. Lalsangzuala

Pu C. Zonunsanga

Pu Vanlalhluta

Pu Lalliansanga

Pu Zothansanga Tochhawng
Pu R.K. Rozidinga

. Pu Lalbiakhlua

10 Pu C. Lalmuankima

11. Pu John Zosangliana

12. Pu Lalchhuanliana

13. Pu Lalhmingliana (Puia)
14. Pu J. Lalremruata

15. Tv. Israela

16. Tv. Lalnunhlima (VPA)
17. Tv. Hmingthansanga

18. Tv. Zairemmawia

19. Tv. Johny Lalthanpuia
20. Tv. R. Lalfakzuala

Ni 4.5.2013 (Inrinni) hian 2012
-2013 chhung sum audit neih tum
a ni bawk.

CHHUANAWM

Ni 3-5 May 2013-a ASIAN KARATE
CHAMPIONSHIP, New Delhi-a
neih turah Chanmari West mi 3-te
chuan India ram aiawhin an khel
dawn, Ni 27.4.2013 (Inrinni) khan
Aizawl an chhuahsan. India ram
aiawha khel tur, kan veng
infaimmite chu:

1. Lallawmkimi d/o R Lalbiaksanga
(L) - Vanapa Section

e N N

2. Reuben Lalhmingmawia s/o
Roluahpuia - Vanapa Section

3. Lalhmingmawia s/o Vanlaltluangi
- Vanapa Section

Pi Vanlaltluangi d/o Upa L Romawia
(L) chu Mizoram atanga kalte Asst
Manager tura ruat a ni bawk.

